
Kokoš a kokot  

Kokoš a kokot matej styri palce pśi kuždej noze.  
Pśi kuždem palcu jo jadna pazora. 

Kokot ma slězy pśi noze  
hyšći pěty palc, jomu se 
groni wótšog. 

Na nogoma su 
spjerchliny. 

Kokot jo wětšy ako kokoš. Jogo pjerje 
jo pyšne a jogo wogonowe pjera su 
dłujke a mógu wšakorake barwy měś. 

Šnapac jo krotki a špicny. 
Dokulaž njamatej zuby, 
njamóžotej futer kusaś.  

Kśidle stej jano małej, 
togodla njamóžo kokoš 
daloko lětaś. 

Kokoš a kokot  
matej pjera. 

Pód šnapacom stej 
gjardłowej lapce. 

Kokoš ma na głowje 
cerwjeny grjebjeń. 

Grjebjeń kokota jo wětšy 
ako grjebjeń kokošy. 

Rowno tak kaž kokoš 
ma kokot wjelgin 
małej wócy. 


